Қазақстан Республикасы Парламентінің Мәжілісінде «Электр энергетикасы саласын дамыту және Қазақстан Республикасының Тұңғыш Президенті – Елбасы Н.Ә. Назарбаевтың «Nur Otan» партиясының ХVIII съезінде берген тапсырмаларын орындау жөніндегі шаралар туралы» деген тақырыпта өткен 
Үкімет сағатының нәтижелері бойынша 
ҰСЫНЫСТАР

Ұлт жоспары – «100 нақты қадамды» іске асыру және Қазақстан Республикасының Тұңғыш Президенті – Елбасы Н.Ә. Назарбаевтың 
«Nur Otan» партиясының ХVIII съезінде берген тапсырмаларын орындау мақсатында Қазақстан Республикасы Энергетика министрінің баяндамасын тыңдап және талқылай келіп, Қазақстан Республикасы Парламентінің Мәжілісі мыналарды ҰСЫНАДЫ:
Қазақстан Республикасының Үкіметі:
1. Түпкі тұтынушылар үшін электр энергетикасына тарифтердің негізсіз өсуіне жол бермеу жөніндегі жұмысты жалғастырсын.
2. Энергия өндіретін ұйымдардың генерациялайтын қуаттарды реконструкциялау және жаңғырту үшін электр қуаты нарығында алынған кірістерді нысаналы пайдалану жөніндегі міндеттемелерін енгізу мәселесін қарасын.
Қазақстан Республикасының Энергетика министрлігі:
1. Елдің энергия теңгерімінде жаңартылатын энергия көздерінің  үлесін ұлғайту бойынша «Қазақстан – 2050» ұзақ мерзімді даму стратегиясында көзделген нысаналы индикаторларға қол жеткізу мақсатында:

- тұрақсыз жаңартылатын энергия көздерін кең ауқымды пайдалану тұрғысында маневрленген генерацияны дамыту жөнінде шаралар қабылдасын;

- халықтың және бизнестің жаңартылатын энергия көздері қондырғыларын кеңінен пайдалануын ынталандыру жөніндегі мәселелерді пысықтасын.
2. Қайтадан іске қосылатын маневрленген электр қуаттарын газбен басым түрде қамтамасыз ету мәселесін газ және газбен жабдықтау саласындағы ұлттық оператормен («ҚазТрансГаз» АҚ) бірлесе отырып қарасын.

Қазақстан Республикасының Ұлттық экономика министрлігі:

1. Энергия беретін ұйымдардың инвестициялық бағдарламаларын қарау кезінде абоненттерді электр энергиясын коммерциялық есепке алудың автоматтандырылған жүйелерімен жарақтандыру мүмкіндігін басым іс-шаралар ретінде көздесін.
2.   Қаржы министрлігімен бірлесіп, мемлекеттік бюджет қаражаты есебінен құрылған электр желілерін балансына қабылдайтын өңірлік электр желілік компанияларды осы кезде пайда болатын салықтық міндеттемелерден босату мәселесін зерделесін.
3. Индустрия және инфрақұрылымдық даму министрлігімен бірлесіп, энергетикалық көмірге бағаның өсуінің тұрақты үрдісіне байланысты Қазақстанның электр станцияларына берілетін көмірдің құнын реттеуді енгізу мүмкіндігін қарасын.
4. Электр энергетикасы саласын дамытудың кешенді бағдарламалық құжатын әзірлеу жөнінде шаралар қабылдасын.
5. Тәуліктің зоналары бойынша сараланған тарифтердің күшін жоюдың елдің экономикасына әсерін зерделей отырып, ауыл шаруашылығы тауарын өндірушілер мен тамақ, наубайханалық кәсіпорындар және шикізатты қайта өңдейтін ауыл шаруашылығы кәсіпорындары үшін қосарланған тарифтің (түнгі төмендетілген және күндізгі) қолданысын қалпына келтіру мүмкіндігін қарасын.
Қазақстан Республикасының Сыртқы істер министрлігі:

Қазақстан Республикасы Үкіметінің «Инвестицияларды мемлекеттік қолдауды іске асырудың кейбір мәселелері туралы» 2016 жылғы 
14 қаңтардағы Қаулысына жаңартылатын энергия көздері саласын Инвестициялық жобаларды іске асыруға арналған қызметтің басым түрлерінің тізбесіне енгізу бөлігінде өзгерістер енгізу мүмкіндігін қарасын.
Облыстардың, астананың және республикалық маңызы бар қалалардың әкімдіктері:
· өңірлерді электрмен және жылумен жабдықтау жүйесін дамытудың орта мерзімді және ұзақ мерзімді кезеңдерге арналған перспективалы жоспарларын өңірлерді дамытудың бас жоспарларына байланыстырып әзірлеу; 
· коммуналдық меншіктегі электр желілерін өңірлік электр желілік компанияларға қолданыстағы заңнаманың нормаларына сәйкес сенімгерлік басқаруға немесе өтеусіз пайдалануға беруді аяқтау; 
· тұрғындарға және бизнеске жаңартылатын энергия көздері және оларды пайдалануды кеңінен таныту туралы ақпарат беру жөнінде шаралар қабылдасын. 

